ՀԻՄՆԱՎՈՐՈՒՄ
  ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
Սույն նախագծի ընդունումը պայմանավորված է Հյուսիս-հարավ ճանապարհային միջանցքի ներդրումային ծրագիր - Տրանշ 3-ի շրջանակներում ծրագրի ավարտի հետ կապված արտաքին ֆինանսական աուդիտի ծառայությունների դիմաց մինչև ապրիլի 30-ը (վարկային համաձայնագրի ավարտից հետո 4 ամիս լուծման ժամկետի ընթացքում) վարկային միջոցներից վճարման անհրաժեշտությամբ։ 

2. Ընթացիկ իրավիճակը և խնդիրները
 	2024թ-ի դեկտեմբերի 31-ին լրացել է Ասիական զարգացման բանկի (այսուհետ՝ ԱԶԲ) կողմից ֆինանսավորվող Հյուսիս-հարավ ճանապարհային միջանցքի ներդրումային ծրագիր - Տրանշ 3 ծրագրի ավարտման ժամկետը, որից հետո 4 ամիս լուծման ժամանակահատվածում (winding-up period) պետք է վճարվեն բոլոր առկա պարտավորությունները և իրականացվեն արտաքին ֆինանսական աուդիտ, որը պետք է հրապարակվի մինչև 2025թ-ի հունիսի 30-ը։ Համաձայն ԱԶԲ-ի ընթացակարգերի և վարկային համաձայնագրի դրույթների, ֆինանսական աուդիտի ծառայության զուտ գումարը պետք է վճարվեն վարկային միջոցներից մինչև ծրագրի լուծարման ժամանակահատվածի ավարտը՝ ապրիլի 30-ը, որից հետո վարկային միջոցներից չի թույլատրվում իրականացնել վճարումներ (հարկերը կվճարվեն համաֆինանսավորման միջոցներից)։ 2025թ-ի բյուջեով նախատեսվել էր աուդիտի գումար՝ հիմք ընդունելով նախորդ տարվա ցուցանիշը, սակայն, հաշվի առնելով այն, որ ծառայության ծավալները (2024թ-ի տարեկան աուդիտ գումարած 4 ամսվա լուծարային ժամանակահատված և Ծրագրի ավարտական հաշվետվություն) փոփոխվել են, մրցույթի արդյունքում կնքված պայմանագրի գինը գերազանցել է նախատեսված գումարը, ուստի անհրաժեշտություն է առաջացել իրականացնել վերաբաշխում և համալրել 11011 միջոցառման 4861 հոդվածը։ Հարկ է նշել, որ Պայմանագիրը հաստատվել է ԱԶԲ-ի կողմից։ 
Նախագծով առաջարկվում է 1049 «Ճանապարհային ցանցի բարելավում»  11011 միջոցառման 4861 հոդվածը ավելացնել 4,192․0 հազար ՀՀ դրամով, որից 3,500․0 հազար ՀՀ դրամ վարկային միջոցների և 692․0 հազար ՀՀ դրամ համաֆինանսավորման միջոցների մասով։ Անհրաժեշտ միջոցները առաջարկվում է վերաբաշխել 1049 ծրագրի 11007 միջոցառման 4241 և 4861 հոդվածներում առկա խնայողություններից և նույն ծրագրի 11017 միջոցառման 4252 հոդվածով նախատեսված գումարը՝ հաշվի առնելով, որ ծրագիրը դեռ մեկնարկային փուլում է և առկա են խնայողություններ։
Սույն փոփոխությունն ազդեցություն չի ունենում միջոցառման արդյունքային ցուցանիշների վրա։
[bookmark: _GoBack]	Հաշվի առնելով խնդրի հրատապություն, և այն, որ ՀՀ կառավարության 2024թ-ի դեկտեմբերի 27-ի № 2060-Ն որոշման Հավելված 12-ով հաստատված կարգի համաձայն, ծրագրի միջոցառումների միջև վերաբաշխումները սահմանափակվել են օտարերկրյա պետությունների և կազմակերպությունների աջակցությամբ իրականացվող վարկային ծրագրերի  համար, ուստի անհրաժեշտություն է առաջացել ընթացիկ ծախսերի վերաբաշխումն իրականացնել Կառավարության որոշման հիման վրա։

3. Ակնկալվող արդյունքը
Վարկային ծրագրի պատշաճ ամփոփում և աուդիտի իրականացում։
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեում չի առաջացնում եկամուտների նվազեցում և ծախսերի ավելացում: 
5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Նախագծի մշակման գործընթացում ներգրավված ինստիտուտները և անձիք
ՀՀ կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

   7․Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։


